
SUBJECT: Babala sa Publiko Tungkol sa Paggamit ng Hindi Rehistradong
“Power Drops”

Pinapayuhan ng Food and Drug
Administration ang publiko laban sa paggamit
ng hindi rehistradong produkto na Power
Drops. Nakasaad sa [label ng produkto na ito ay
“Good for: Cataract, glaucoma, red eyes, teary
eyes, ptyregium, myopia, presbyopia, nasal
polyps, runny nose (sipon). ear infection (luga),
oral thrush (singaw), toothache, tooth decay.”

Nakasaad din na ito ay gawa ng Living
Power International Corporation na ang
rehistro ay bilang food distributor/ importer/
exporter/ wholesaler lamang. Nakalagay din
ang mga katagang "No therapeutic Claims" na
karaniwang inilalagay sa mga food supplements subalit ang Power Drops ay
nabibilang sa kategorya bilang isang gamot.

Hindi rehistrado ng FDA ang Power Drops.

Pinapaalalahanan ang publiko na ang paggamit ng nasabing produkto ay
maaring magdulot ng panganib sa kalusugan. Ang paggawa ng mga produktong
ginagamit para sa mata o tainga ay nangangailangan ng masusing proseso. At upang
masiguro ang kalidad, kaligtasan at bisa ng mga ito. kailangan munang pumasa ito sa
pamantayan ng FDA.

Ang lahat ay pinapayuhan na gamitin lamang ang mga produktong
nakarehistro sa FDA. Tiyakin din na ang pagbibilhan ay lisensyado ng FDA at
hanapin ang “FDA Registration Number” o0 “DR Number” ng mga nabiling gamot.

Para sa karagdagang impormasyon at mga katanungan, maaaring mag e-mail
sa info@fda.gov.ph. Hinihikayat ang lahat na sumangguni at magsumbong sa FDA sa
anumang patuloy na pagtitinda o pangangalakal ng mga hindi rehistradong produkto
sa pamamagitan ng pag email sa report@fda.gov.ph o pagtawag sa numero (02)807-
8275. Para sa mg suspected adverse drug reaction, mag-report sa FDA website:
www.fda.gov.ph, sa bahaging nakalaan sa ADR Report.

